
UUM ONLINE: Celcom Axiata Berhad terus komited dalam membantu pelajar Universiti Utara 
Malaysia (UUM) dengan menyumbang barangan keperluan berjumlah RM20,000, baru-baru ini. 
 
Sumbangan berupa barangan keperluan seperti makanan kering dan barangan kesihatan 
sebanyak 666 beg itu disampaikan Ketua Sektor Awam / Pertahanan/ Keselamatan Celcom 
Axiata Berhad, Mohd Hafizi Mohd Padely kepada Timbalan Naib Canselor (Hal Ehwal Pelajar dan 
Alumni), Prof. Madya Dr. Hendrik Lamsali di Anjung Tamu. 
 
Prof. Madya Dr. Hendrik berkata, sumbangan diberikan itu amat bermakna kepada pelajar UUM, 
bahkan sangat bermakna kepada pihak universiti kerana hasil sumbangan tersebut dapat 
membantu mengurangkan bebanan penerima dan secaratidak langsung menjimatkan kos 
perbelanjaan mereka. 
 
Menurutnya, hubungan UUM dengan Celcom sudah lama terjalin sebagai rakan strategik dan 
beliau berharap Celcom akan terus konsisten dengan misinya pada masa hadapan. 
 
Sementara itu, Mohd Hafizi berkata, pihak Celcom akan terus berusaha membantu pelajar-pelajar 
universiti awam dan swasta di seluruh negara yang memerlukan. 
 
“Usaha ini juga tidak terhenti setakat ini, malah kita mempunyai perancangan jangka masa 
panjang yang akan memanfaatkan kedua pihak pada masa hadapan,“ katanya yang turut 
menyerahkan ‘mock cheque’ kepada Prof. Madya Dr. Hendrik dengan disaksikan Dekan Hal 
Ehwal Pelajar, Prof. Madya Dr. Massudi Mahmuddin dan Pengarah SSSD, Prof. Madya Dr. 
Rajwani Md. Zain. 
 
Ketua Exco Kebajikan Majlis Perwakilan Pelajar, Awis Al Qarni Sheharuddin berkata, sumbangan 
barangan makanan dan kesihatan itu memberi 1001 makna kepada pelajar terutamanya kepada 
mereka yang memerlukan. 
 

Menurutnya, dia berterima kasih kepada semua pihak yang prihatin dengan kebajikan pelajar 
terutamanya pengurusan UUM yang tidak putus-putus membantu dan memastikan keperluan 
mereka diutamakan. 

